
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
ভারতের দেব-দেউল
ষষ্ঠ গুহার প্রবেশদ্বারের উপর বিশাল তরঙ্গে ভাসিয়া শত-শত নর-নারী যেন অসীম অনন্তের অন্বেষণে যাইতেছে। তরঙ্গের উত্তাল নৃত্য তিনটি স্তরে ক্ষোদিত রহিয়াছে। এক এক স্তর যেন নরনারীর ঢেউ। দুইটি স্তরে কুড়িটি করিয়া এবং নিম্ন স্তরে বত্ৰিশটি নারী-মূৰ্ত্তি তরঙ্গের ন্যায় বহিয়া চলিয়াছে। শিল্পী দ্বারের দুই পার্শ্বে পাপীদের হৃদয়ে ভীতি সঞ্চার করিবার জন্যই যেন ভয়ঙ্কর দুই দ্বারপাল-মূৰ্ত্তি ক্ষোদিত করিয়াছেন।
সপ্তম গুহাটি বীর সেনা (Ministry of war) fift করিয়াছিলেন, সেই কথা পর্বতগাত্রে উৎকীর্ণ রহিয়াছে। অভ্যন্তরের দশভুজার মূৰ্ত্তি পাপী-তাপীদের অভয় প্রদান করিতেছে। ছাদের তলে ক্ষোদিত প্ৰস্ফুটিত পদ্ম গুহার শোভা বৰ্দ্ধন করিতেছে। অষ্টম হইতে দ্বাদশ পৰ্য্যন্ত পাঁচটি গুহা আয়তনে ছোট ; এইগুলি সাধকদের বাসের জন্য নিৰ্ম্মিত হয় নাই, প্ৰত্যেকটির মধ্যে একটি করিয়া দেবদেবীর মূৰ্ত্তি বিরাজ <FfCTSCS l
উদয়গিরির গুহার মধ্যে ত্ৰয়োদশ গুহাটিই সর্বাপেক্ষা চিত্তাকর্ষক। এই গুহাটি একটি বৃহৎ গুহার ধ্বংসাবশেষ ; তিন দিক ধবসিয়া গিয়াছে, একদিকের পর্বতগাত্রে অনন্তশয্যায় শায়িত শঙ্খ-চক্ৰ-গদা-পদ্মশোভিত চতুৰ্ভুজ বিশাল নারায়ণ-মূৰ্ত্তি ক্ষোদিত। মূৰ্ত্তিটি পূর্ণ বার হাত বা আঠার ফুট লম্বা, ইহার বপুর পরিমাণ তিন হাত । নাভি হইতে মৃণালদল উঠিয়াছে, তাহার উপর ধ্যানরত চতুর্মুখ ব্ৰহ্মা বসিয়া আছেন। উপরে শিল্পীর কল্পিত নভোমণ্ডলে নানা দেবতা যুক্ত করে নারায়ণের স্তব

		 এই পাতা শেষ সম্পাদিত হয়েছে ০৮:১২টার সময়, ২ ডিসেম্বর ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

